
 

 
 

ᐅᖃᐅᓯᑦᓴᖅ  
 

      ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᖃᑎᓖᑦ ᒥᓂᔅᑕ ᑳᓇᓐᒥᒃ 
 
ᒫᑦᓯ 23, 2010 
ᐃᖃᓗᐃᑦ, ᓄᓇᕗᑦ 
  
ᓯᕗᓕᖅᑎ ᐋᕆᐊᒃ ᐅᓪᓗᒥ ᐅᑯᓂᖓ ᐅᖃᐅᓯᖃᖅᑲᐅᔪᖅ: 
 
“ᐅᓐᓄᓴ ᖁᕕᐊᖅᑲᐅᔪᖓ ᐃᓚᐅᖃᑕᐅᖅᑲᐅᒐᒪ ᐅᖄᓚᐅᑎᒃᑯᑦ ᑲᑎᒪᓪᓗᑕ ᒐᕙᒪᑐᖃᒃᑯᑦ ᑲᓇᑕᐅᑉ 
ᓯᓚᑖᓃᑦᑐᓕᕆᓂᕐᒧᑦ ᒥᓂᔅᑕ ᓛᕋᓐᔅ ᑳᓇᓐ, ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᕕᐅᔪᓂ ᓯᕗᓕᖅᑎᐅᖃᑏᒃᑲ ᓄᓇᑦᓯᐊᕐᒥ 
ᔫᑳᓐᒥᓗ, ᓯᕗᓕᖅᑎ ᕉᓚᓐ ᐊᒻᒪ ᓯᕗᓕᖅᑎ ᕙᓐᑎ. 
 
ᑲᑎᒪᑎᓪᓗᑕ ᓂᓪᓕᐊᒍᓐᓇᖅᑲᐅᔪᒍᑦ ᐃᓱᒪᒋᔭᖏᓐᓂᒃ ᓄᓇᕗᒻᒥᐅᑦ ᒐᕙᒪᑐᖃᒃᑯᓐᓄᑦ ᒫᑦᓯ 29, 2010 
ᑲᑎᒪᓚᐅᙱᓐᓂᖏᓐᓂ ᐅᑭᐅᖅᑕᖅᑐᒥᐅᑦ ᓄᓇᓕᕐᔪᐊᖏᑕ ᓯᓚᑖᓃᑦᑐᓕᕆᓂᕐᒧᑦ ᒥᓂᔅᑕᖏᑦ ᐅᑭᐅᖅᑕᖅᑑᑉ 
ᐃᒪᕕᖓᓂ ᓯᔾᔭᓖᑦ ᓄᓇᓕᕐᔪᐊᑦ, ᐃᓚᒋᔭᐅᓪᓗᑎᒃ ᑲᓇᑕ, ᑎᐊᓐᒫᒃ, ᓄᐊᕙᐃ, ᐅᓛᓵᒃᑯᑦ ᒥᐊᓕᒐᐃᓪᓗ. 
 
ᐅᓐᓄᓴ ᐅᖃᖃᑎᒌᑦᑎᓪᓗᑕ, ᑐᑭᓯᓇᖅᑐᓂᒃ ᓇᓗᓇᐃᔭᐃᖅᑲᐅᔪᖓ ᒐᕙᒪᒋᔭᑦᑕ ᖃᓄᐃᓕᖓᒍᑎᖏᓐᓂᒃ. 
ᐃᓱᒫᓘᑕᐅᔪᑦ ᑲᑎᒪᔾᔪᑎᐅᓗᐊᙳᐊᓛᖅᑐᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ ᐊᑦᓱᕉᑎᒋᒐᑦᑎᒍ ᓯᕗᓪᓕᐅᔾᔨᒍᒪᒐᑦᑎᒍᓗ 
ᓄᓇᕗᒻᒥ. ᓄᓇᕗᒻᒥ ᓂᕆᐅᑦᓯᐊᖅᑐᒍᑦ ᓯᕗᓂᑦᓴᑎᓐᓂ ᑲᓇᑕ ᐃᒃᓯᕙᐅᑕᕆᔭᐅᓕᖅᑲᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ 
ᓄᓇᕗᒻᒥ ᑲᑎᒪᒐᔭᖁᓇᖅᑐᑦ. 
 
ᓇᓗᓇᐃᖅᓯᒋᐊᖅᑲᐅᔪᖓ ᒥᓂᔅᑕ ᑳᓇᓐᒧᑦ ᓄᓇᕗᑦ ᑐᓴᕆᐊᕐᕕᐅᖃᑦᑕᕆᐊᖃᕐᓂᖓᓂᖓᒃ ᑭᓱᓕᒫᓄᑦ 
ᐊᑦᑐᐃᓂᖃᕈᑕᐅᓂᐊᖅᑐᓄᑦ ᐊᕕᑦᑐᖅᓯᒪᓂᑦᑎᓐᓂ. ᓄᓇᕗᑦ ᐃᓄᖃᙱᑦᑑᙱᒻᒪᑦ: ᓄᓇᒋᒐᑦᑎᒍ. ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᓂᐅᔪᑦ ᐃᑲᔪᖅᓱᐃᓐᓇᕐᓂᐊᖅᑐᑦ ᐊᑦᓱᕉᑎᖃᖅᐸᓪᓕᐊᓂᖏᓐᓂᒃ ᑲᓇᑕ ᓴᙱᓕᖅᐹᓪᓕᖁᓪᓗᒋᑦ 
ᐱᓕᕆᖃᑎᒌᖃᑦᑕᕐᓂᕗᑦ ᐅᑭᐅᖅᑕᖅᑐᒥ ᓄᓇᕐᔪᐊᒥ ᓴᓂᓪᓕᕗᑦ ᓇᓗᓇᐃᖅᑕᐅᓯᒪᖁᓪᓗᒍ ᓄᓇᕐᔪᐊᑉ 
ᐅᑭᐅᖅᑕᖅᑐᖓᓂ ᐃᓱᒫᓘᑎᒋᔭᕗᑦ ᓯᕗᓪᓕᐅᔾᔭᐅᓯᒪᖃᑦᑕᖁᓪᓗᒋᑦ ᑲᑐᔾᔨᖃᑎᒌᒍᑕᐅᓗᑎᒃ. 
 
ᖁᔭᓐᓇᒦᕈᒪᔭᕋ ᒥᓂᔅᑕ ᑳᓇᓐ ᐊᑑᑎᖃᖅᑎᑦᓯᓂᖓᓄᑦ ᐱᓕᕆᖃᑕᐅᓂᑦᑎᓐᓂᒃ ᐃᑲᔪᖅᓱᐃᓂᖓᓂᓪᓗ ᓄᓇᕗᑦ 
ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ ᑲᓇᑕᓕᒫᒥᓗ ᓄᓇᕐᔪᐊᒥᓗ ᐃᓱᒫᓘᑎᒋᔭᐅᕙᑦᑐᓂᒃ ᐊᑦᑐᐃᓂᖃᕐᓂᐊᖅᑐᓂᒃ 
ᐅᑭᐅᖅᑕᖅᑐᒥᒃ, ᓂᕆᐅᑦᓯᐊᖅᑐᒍᓪᓗ ᐱᓕᕆᖃᑎᒋᓂᐊᕋᑦᑎᒍ ᒐᕙᒪᑐᖃᒃᑯᑦ ᑕᒪᓐᓇ ᓯᕗᒧᑉᐸᓪᓕᐊᒍᑕᐅᑎᓪᓗᒍ.” 

ᐄᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ, ᓯᕗᓕᖅᑎᐅᑉ ᐊᓪᓚᕝᕕᖓᓂ 
ᓄᓇᕗᑦ ᒐᕙᒪᖓ 

(867) 975-5059 
Email: ewoods@gov.nu.ca

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

